
2023 елның 04 августындагы 445 номерлы «Янгыннан ирекле саклау турында» 
Федераль законга үзгәрешләр кертү хакында»  Федераль закон нигезендә, 
 

Татарстан Республикасы Азнакай муниципаль районының Азнакай шәһәре 
Советы карар кабул итте: 

1. Азнакай муниципаль районы Азнакай шәһәр Советының 2014 елның 22 
маендагы 126-38 номерлы «Татарстан Республикасы Азнакай муниципаль районының 
«Азнакай шәһәре» муниципаль берәмлеге чикләрендә янгын куркынычсызлыгының 
беренчел чаралары турында» карары белән расланган, Татарстан Республикасы 
Азнакай муниципаль районы  «Азнакай шәһәре» муниципаль берәмлеге чикләрендә 
янгын куркынычсызлыгын тәэмин итү турындагы  нигезләмәгә үзгәрешләр кертү 
хакында (12.10.2022 №102-18  карары редакциясендә) түбәндәге үзгәрешләрне 
кертергә:  

1.1.4 пунктын яңа редакциядә бәян итәргә: 
«1.4. Әлеге Нигезләмәдә кулланыла торган төп төшенчәләр һәм терминнар: 
1.4.1. янгын куркынычсызлыгының беренчел чаралары - янгыннарны 

булдырмау, кешеләрне һәм мөлкәтне янгыннардан коткару буенча билгеләнгән 
тәртиптә кабул ителгән нормаларны һәм кагыйдәләрне гамәлгә ашыру; 

1.4.3. янгыннарны профилактикалау - янгыннар чыгу мөмкинлеген булдырмауга 
һәм аларның нәтиҗәләрен чикләүгә юнәлдерелгән превентив чаралар җыелмасы; 

1.4.4. янгынга каршы пропаганда - массакүләм мәгълүмат чаралары аша, 
махсус әдәбият һәм реклама продукциясен бастырып чыгару һәм тарату, тематик 
күргәзмәләр, смотрлар, конференцияләр һәм халыкка мәгълүмат бирүнең Россия 
Федерациясе законнары белән тыелмаган башка рәвешләрен урнаштыру юлы белән 
гамәлгә ашырыла торган янгын куркынычсызлыгын тәэмин итү проблемалары һәм 
юллары турында җәмгыятькә максатчан мәгълүмат бирү; 

1.4.5. ирекле янгын сагы - янгыннан ирекле саклау буенча иҗтимагый 
берләшмәләрне, ирекле янгын сүндерү бүлекчәләрен һәм алар составына керүче 
ирекле янгын сүндерү бүлекчәләрен үз эченә алган, эшчәнлекләрендә янгыннарны 
профилактикалауда һәм (яисә) сүндерүдә, шулай ук һәлакәттән коткару эшләрен 
уздыруда катнашу каралган ирекле янгын саклау төрләре; 



1.4.6. янгыннан ирекле саклау буенча иҗтимагый берләшмә (алга таба - 
янгыннан саклау буенча иҗтимагый берләшмә) - физик затларның һәм (яисә) юридик 
затларның - Россия Федерациясе законнары нигезендә төзелгән иҗтимагый 
берләшмәләрнең социаль юнәлешле иҗтимагый берләшмәсе, аның төп устав 
максатларының берсе - янгын куркынычсызлыгы өлкәсендәге эшчәнлекне гамәлгә 
ашыруда һәм һәлакәттән коткару эшләрен уздыруда катнашу; 

1.4.7. ирекле янгын сүндерүче - янгыннарны профилактикалауда һәм (яисә) 
сүндерүдә һәм ирекле янгын сүндерү бүлекчәсе составында авария-коткару эшләрен 
уздыруда ирекле һәм түләүсез нигездә катнашучы физик зат; 

1.4.8.  янгыннан ирекле янгын бүлекчәсе - янгыннарны профилактикалауда һәм 
(яисә) сүндерүдә һәм һәлакәттән коткару эшләрен уздыруда катнашу өчен оешма 
тарафыннан төзелгән ирекле янгын дружинасы яисә ирекле янгын сүндерү 
командасы. 

 Физик зат ирекле янгын сүндерүчеләр реестрында әлеге физик затны мәҗбүри 
теркәгән вакыттан алып ирекле янгын сүндерүче статусын ала.». 

2. 1.4.5, 1.4.6., 1.4.7., 1.4.8  пунктлар  2024 елның 1 февраленнән үз көченә керә 
дип билгеләргә. 

3. Әлеге карарны Татарстан Республикасы хокукый мәгълүматының рәсми 
порталында түбәндәге веб-адрес буенча бастырып чыгарырга: http://pravo.tatarstan.ru 
һәм Азнакай муниципаль районының рәсми сайтында Интернет "мәгълүмат-
коммуникацион челтәрендә түбәндәге веб-адрес буенча» урнаштырырга: 
http://aznakaevo.tatar.ru. 

4. Әлеге карарның үтәлешен тикшереп торуны законлылык, хокук тәртибе, 
депутат этикасы һәм җирле үзидарә буенча даими комиссиягә йөкләргә. 

